ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2018 թվականի մարտի 19-ի թիվ 3 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը   «ՀԱ-ԳՀԱՊՁԲ-18/3»
«Հայանտառ» ՊՈԱԿ-ի կարիքների համար բենզինի և դիզելային վառելանյութի ձեռքբերման նպատակով կազմակերպված «ՀԱ-ԳՀԱՊՁԲ-18/3» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 2018թ մարտի 16-ին ստացված հարցադրումը և դրա վերաբերյալ 2018թ մարտի 17-ին տրամադրված պարզաբանումը`

Հարցադրում 1 և 2
Պահանջվում է պարզաբանել՝ հնարավորություն ունի՞ արդյոք հայտատուն գնային առաջարկ ներկայացնել միայն 2018 թվականի առաջին կիսամսյակի համար, հաշվի առնելով վառելիքի շուկայում առկա գների անկայունությունը, անկախ նրանից, որ «ՀԱ-ԳՀԱՊՁԲ-18/3» ծածկագրով հրավերի Հավելված 7-ում ներկայացված պայմանագրի նախագծի տեխնիկական բնութագիր–գնման և վճարման ժամանակացույցերում ապրանքի գնումը և մատակարարումը նախատեսված է ամբողջ 2018 թվականի համար, և տեղեկացնում, որ հակառակ դեպքում վերջինս հայտ չի ներկայացնի, ինչպես նաև առաջարկվում է հրավերում կատարել փոփոխություն և մրցույթը անցկացնել միայն 2018 թվականի երկրորդ եռամսյակի համար:
Պարզաբանում 

Համաձայն գնումների մասին ՀՀ օրենսդրության «ՀԱ-ԳՀԱՊՁԲ-18/3» ծածկագրով գնանշման հարցման ընթացակարգի հրավերով /այսուհետ՝ Հրավեր/ նախատեսվում է 2018թ «Հայանտառ» ՊՈԱԿ-ի կարիքների համար պահանջվող բենզինի և դիզելային վառելանյութի ամբողջ քանակը գնել մեկ գնման գործընթացի շրջանակում:
Անհրաժեշտ է նշել նաև, որ.

1. Եթե հայտատուն գնային առաջարկը կներկայացնի նշելով, որ այն միայն 2018 թվականի երկրորդ եռամսյակի համար է, ապա վերջինիս հայտը կմերժվի, քանի որ համաձայն Հրավերի 7.2 կետի՝ բավարար են գնահատվում Հրավերով նախատեսված պայմաններին համապատասխանող հայտերը, հակառակ դեպքում հայտերը գնահատվում են անբավարար և մերժվում են: 

2. Եթե հայտատուն գնային առաջարկը կներկայացնի առանց նշելու, որ այն միայն 2018 թվականի առաջին կիսամսյակի համար է, ապա հավանաբար վերջինս կհայտարարվի առաջին տեղը զբաղեցրած մասնակից՝ բավարար գնահատված հայտեր ներկայացրած մասնակիցների թվից` նվազագույն գնային առաջարկ ներկայացրած մասնակցին նախապատվություն տալու սկզբունքով, հիմք ընդունելով Հրավերի 7.4 կետը, և պարտավոր կլինի, ընտրված մասնակից ճանաչվելու դեպքում, իր առաջարկած գնով ապրանքը մատակարարել Հրավերով նախատեսված քանակով և ժամկետում՝ ամբողջ տարվա ընթացքում: Իսկ հետագայում, գործընթացին մասնակցությունից կամ պայմանագիր կնքելուց հրաժարվելու դեպքում կարող է ներառվել գնումների գործընթացին մասնակցելու իրավունք չունեցող մասնակիցների ցուցակում:

Ինչ վերաբերում է Հրավերով բենզինի և դիզելային վառելանյութի պահանջվող քանակի և մատակարարման ժամկետի անփոփոխ մնալու պայմաններում հայտատուի կողմից հայտ չներկայացնելու տեղեկացմանը, ապա դա վերջինիս իրավունքն է, քանի որ համաձայն «Գնումների մասին» ՀՀ օրենքի 7-րդ հոդվածի` ցանկացած անձ, անկախ նրա օտարերկրյա ֆիզիկական անձ, կազմակերպություն կամ քաղաքացիություն չունեցող անձ լինելու հանգամանքից, ունի գնանշման հարցմանը մասնակցելու հավասար իրավունք:
Համաձայն ՀՀ «Գնումների մասին» օրենքի 37-րդ հոդվածի 1 կետի 3) ենթակետի, մրցույթը չկայանալու դեպքում հրավերում համապատասխան փոփոխություններ կատարելու և մրցույթը միայն 2018 թվականի երկրորդ եռամսյակի համար անցկացնելու մասին որոշումը կքննարկվի: 
Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
«ՀԱ-ԳՀԱՊՁԲ-18/3» ծածկագրով գնահատող հանձնաժողովի քարտուղար Հ. Մուշեղյան:
Հեռախոս՝ 010-65-32-50։
Էլեկոտրանային փոստ՝  hend77@mail.ru

